
Smėrtis 

Vakščiuo smėrtis – dalgi parsėmetės, 

Nieks nežėnuom – kam klius. 

Kėrs, kāp lapa, pagoldīs i kapa, 

Nebmatīsem šiuos žemės keliū. 

 

Jau kėik artėmūju, – netekėi savūju, 

Kėik draugu, sosiedu jau nier. 

Tep jau tor būtė, rek žemie sopūtė. 

Tuos sielas – lai ėlsas dabar. 

 

Jaunėjē – brongėjē! – Neliekėt so viejo, 

Artsargoms nikumet nepamaiša: 

Tei velnė lašā – nie vėina negīdė, 

Neožsėmaukėt mėgluos maiša. 

 

Vuo kėik tuokiū – jaunū, galiejė gīventė, 

Dėrbtė, mīlietė, stėpravuotė, 

Ė kuoki skausma tievams rek pakeltė 

Ka sava vakus rek žielavuotė. 

 

Dongou atėdavė, tus, kor ėškeliava, 

Nostuokem gailietėis, liūdietė. 

Gīvenėms – stebuklos, kor tik bebūtom, 

Rek džiaugtėis, vėins kėta mīlietė. 
 


